
ಶಿವೇ ಸುರಾಣಾಂ ಮರ್ತ್ಯಾನಾಂ ಮದ್ಭಕ್ತಿರ್ಮದನುಗ್ರಹಾತ್ .

ಭವತ್ಯನನ್ಯಯಾ ಭಕ್ತ್ಯಾ ಮಾಮೇವಾಭ್ಯುಪಯಂತಿ ತೇ .. 553..

ಯೋಮಾಮವ್ಯಾಜಭಕ್ತ್ಯೈವ ವಿಜ್ಞಾಯಾಭ್ಯರ್ಚಯಿಷ್ಯತಿ .

ತಮಹಂ ಸರ್ವದುಃಖೇಭ್ಯೋಮೋಚಯಾಮಿ ಶಿವೇ ಧ್ರುವಮ .. 554..

ಮಲ್ಲಿಂಗಭಕ್ತಿರೇವೈಕಾ ಸಂಸಾರಾರ್ಣವತಾರಿಣೀ .

ನಾಸ್ತಿ ಮದ್ಭಕ್ತಿಸದೃಶಂ ಸಂಸಾರಾರ್ಣವತಾರಕಂ .. 555..

ಮದ್ಭಕ್ತಿಯುಕ್ತೋ ಮಾಮೀಶಂ ಸರ್ವದೇವಗಣಾಧಿಪಂ .

ಯಃ ಪೂಜಯತಿಯತ್ನೇನ ಸಮೋಕ್ಷಮಧಿಗಚ್ಛತಿ .. 556..

ತಿಷ್ಠನ್ನಾಸನ್ನಟನ್ಶಂಭುಂ ಯಃ ಸದಾ ಮಾಂ ಸ್ಮರಿಷ್ಯತಿ .

ಸ ನಿರ್ದಗ್ಧಮಹಾಪಾಪೋ ಮಾಮುಪೈಷ್ಯತ್ಯಸಂಶಯಂ .. 557..

ಪುಣ್ಯಕ್ಷೇತ್ರೇಷು ಸರ್ವೇಷು ಪುಣ್ಯರ್ಕ್ಷೇಷ್ವಪಿ ಸಾದರಂ .

ಕ್ಷೀರಾದ್ಯೈಃ ಸ್ನಾಪಯೇದ್ಯೋ ಮಾಂ ಸಮೋಕ್ಷಮಧಿಗಚ್ಛತಿ .. 558..

ಭಸ್ಮನಾ ಸ್ನಾಪಯೇದ್ಯೋ ಮಾಂ ಶೋಧಿತೇನ ಶಿವೇ ಶಿವಂ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 559..

ಸ್ವಾರ್ಜಿತೈರ್ಬಿಲ್ವಪತ್ರೈರ್ಮಾಂಯಃ ಪೂಜಯತಿ ಭಕ್ತಿತಃ .
ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 560..

ರುದ್ರಾಧ್ಯಾಯರತೋ ಭೂತ್ವಾಯೋ ಮಾಮನ್ನೈಃ ಪ್ರತರ್ಪಯೇತ್ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 561..

ಯೋಮಾಂ ಗೋಘೃತಸಂಯುಕ್ತೈರ್ದೀಪೈಃ ಸಂದೀಪಯೇನ್ಮುದಾ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 562..

ಯೋಮಾಂ ಪ್ರದಕ್ಷಿಣೈರ್ನಿತ್ಯಂ ಪ್ರಣಾಮೈಶ್ಚಾಪಿ ತೋಷಯೇತ್ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 563..

ಯೋ ಭಸ್ಮಧೂಲಿತೋ ನಿತ್ಯಂ ರುದ್ರಾಧ್ಯಾಯಂ ಜಪೇನ್ಮುದಾ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 564..

ಯೋ ಭಸ್ಮಧೂಲಿತೋ ನಿತ್ಯಂ ಶೈವಂ ಪಂಚಾಕ್ಷರಂ ಜಪೇತ್ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 565..

ಯಃ ಪ್ರೀಣಯೇತ್ಸ್ತೋತ್ರಪಾಠೈರ್ನೃತ್ಯೈಶ್ಚ ಕರತಾಲನೈಃ .
ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 566..

ಯೋ ವಾಚಯೇನ್ಮತ್ಪ್ರಶಂಸಾಂ ಸಾನುಮೋದಂ ಮದಾಲಯೇ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 567..

ಯೋಮದ್ಭಕ್ತಮತಿಪ್ರೀತ್ಯಾ ಭೋಜಯೇತ್ಪಾಯಸಾದಿಭಿಃ .
ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 568..

ಯೋಮದ್ಭಕ್ತಾಯ ಚ ವಸ್ತ್ರಾಣಿ ದತ್ವಾ ಸಂಪ್ರೀಣಯೇನ್ಮುದಾ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 569..

ಯೋಮದ್ಭಕ್ತಾಯ ಚ ರತ್ನಾನಿ ದದ್ಯಾತ್ಸ್ವರ್ಣಂ ಚ ಸಾದರಂ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 570..

ಯೋಮದ್ಭಕ್ತಾಯ ರುದ್ರಾಕ್ಷಾಂದದ್ಯಾತ್ಪ್ರೀತಿಪುರಃಸರಂ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 571..

ಮದ್ಭಕ್ತಾಯ ಚಯೋ ದದ್ಯಾದ್ರತ್ನಲಿಂಗಾನಿ ಸಾದರಂ .

ಸ ಮಾಂ ಪ್ರವಿಶ್ಯ ಸುಭಗೇ ಮತ್ಸ್ವರೂಪೋ ಭವಿಷ್ಯತಿ .. 572..

ಏವಂ ಮತ್ಕರ್ಮನಿರತಾ ಮಮೈವಾನುಗ್ರಹಾಚ್ಛಿವೇ .

ಮಾಂ ಪ್ರಾಪ್ನುವಂತಿ ಜ್ವಲನೇ ಹವೀಷೀವ ನ ಸಂಶಯಃ .. 573..
.. ಇತಿ ಶಿವರಹಸ್ಯಾಂತರ್ಗತೇ ಶಿವಪ್ರೋಕ್ತಂ ಶಿವಭಕ್ತಿರ್ಫಲೋಪದೇಶಂ 1

ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 13 . 553-573..
- .. shrIshivarahasyam ugrAkhyaH saptamAMshaH . adhyAyaH 13 . 553-573 ..

Notes:

Śiva ಶಿವ describes to Parvatīಪಾರ್ವತೀ, the merits of having Devotion and conducting

Worship unto Him - especially that the one who does the same, becomes One with Him

and becomes like Him. Some Śloka-s in this context are given on this webpage.

